
JAVNI OGLAS 

(Zahtjev za ponudu) 

I
Uvod

Savez općina i gradova Federacije Bosne i Hercegovine učestvuje u realizaciji II faze Projekta “Jačanje uloge mjesnih zajednica u Bosni i Hercegovni” koji provodi UNDP uz finansijsku podršku  Vlade Švicarske i Vlade Švedske. Opšti cilj druge faze Projekta je poboljšanje kvaliteta života građana Bosne i Hercegovine kroz osnažene, rodno odgovorne mjesne zajednice (MZ) koje omogućavaju aktivno uključivanje građana u javni život, zalažu se za rad lokalnih vlasti usmjerenih na građane i podržavaju demokratsku transformaciju na lokalnom nivou. Strategija implementacije Projekta je osnaživanje mjesnih zajednica, sa promjenama predviđenim na sistemskom nivou (poboljšanje regulatornog okvira lokalne samouprave, pravilnika i praksi, novonastale politike i regulatorne promjene na višem nivou) i promjena ponašanja (promjena stava, percepcija unutar zajednica, promjena tradicionalnih rodnih uloga i stereotipa, kritičko razmišljanje predstavnika zajednice, proaktivan angažman u lokalnom javnom životu, korištenje tehnologija u društveno konstruktivne svrhe, vraćanje povjerenja u vlast i nada da je promjena pozitivna). Kombinacija ovih transformacija je preduslov za trajne promjene kada MZ postanu nosioci lokalnih promjena. 

Ključni nosioci II faze Projekta u saradnji sa Savezom općina i gradova Federacije Bosne i Hercegovine su sljedeće jedinice lokalne samouprave (JLS): Općina Hadžići, Općina Drvar, Općina Bosansko Grahovo, Općina Bužim, Grad Mostar, Grad Lukavac, Općina Kakanj, Općina Ilidža, Općina Kalesija, Općina Travnik i Općina Velika Kladuša (partnerske JLS). 
II
Opis zadatka

Cilj konsultantskih usluga je revidirati, ocijeniti i napraviti sveobuhvatnu analizu postojećih zakonskih okvira unutar partnerskih JLS u Federaciji Bosne i Hercegovine (FBIH) i predložiti konkretne preporuke za ugradnju novih rodno osjetljivih modela MZ vizije
 u lokalne regulatorne okvire. Od konsultanta se očekuje da analizira postojeće lokalne regulatorne okvire u jedanaest (11) partnerskih JLS u FBiH u cilju procjene transformacije rodno osjetljivih principa/modela MZ vizije, u mjeri u kojoj je to moguće, u općinske/gradske regulatorne akte. Zadatak se zasniva na kancelarijskom i terenskom istraživanju za koje se očekuje da će se obaviti kroz sastanke i diskusije unutar partnerskih JLS. 

III
Aktivnosti 

1. Pregled postojećih lokalnih regulatornih akata u jedanaest partnerskih JLS i prijedlog metodologije za sprovođenje dodatnih konsultacija. 

2.  Konsultacije sa predstavnicima iz jedanaest partnerskih JLS sa fokusom na mogućnosti integracije modela vizije MZ u relevantne općinske/gradske regulatorne okvire. Konsultacije se vrše sa predstavnicima svake lokalne samouprave, uključujući odjele koji se bave temom lokalne samouprave i/ili rade sa mjesnim zajednicama (MZ) i one koji se bave rodnim temama i pitanjima.

3. Izrada sveobuhvatne analize uključujući izvještaje sa nalazima i preporukama za svaku od jedanaest partnerskih JLS. Analiza će sadržavati stanje postojeće regulative koja se odnosi na mjesne zajednice, i preporuke za poboljšanje i/ili prilagođavanje zakonodavnog okvira rodno osjetljivim modelima vizije MZ.

Aktivnosti trebaju doprinijeti identifikaciji oblasti intervencija u partnerskim općinskim/gradskim  regulatornim aktima (statuti, pravilnici, odluke, itd.) u vezi sa ugradnjom rodno osjetljivih modela vizije MZ.

IV
Očekivani rezultat

Sveobuhvatni izvještaj o nalazima sa preporukama za poboljšanje i/ili prilagođavanje lokalnog zakonodavnog okvira koji se odnosi na mjesne zajednice u jedanaest partnerskih JLS, uključujući reviziju i preporuke za lokalne rodne akcione planove ili relevantne akte o ovim pitanjima.

V
Vremenski okvir

Konsultant će započeti sa aktivnostima 09.05.2022. godine, a krajnji rok za završetak aktivnosti jeste 15.07.2022. godine. Rok za dostavljanje nacrta sveobuhvatnog izvještaja je 01.07.2022. godine. Stručna služba Saveza dostaviće svoje komentare do 06.07.2022. godine,  a finalna verzija Izvještaja biti će dostavljena od strane konsultanta do 14.07.2022. godine. Ukupan broj konsultantskih dana za angažman ne može preći 20 dana.

VI
Kvalifikacije

· Akademske kvalifikacije/obrazovanje

Fakultet društvenih nauka. Pravni fakultet je prednost. 

· Iskustvo

Najmanje pet godina relevantnog iskustva u oblasti analize zakonodavstva lokalne samouprave i javne uprave; 

Rad u jedinicama lokalne samouprave i saradnja sa MZ je prednost; 

Dokazane vještine i prethodno iskustvo u facilitiranju procesa razvoja javnih konsultativnih politika u JLS, učešće na različitim javnim skupovima;

Komunikacijske i zagovaračke vještine, te sposobnost rada u okruženju koje zahtijeva vezu i saradnju sa više aktera;

Dokazane analitičke vještine i sposobnost sažetog i jasnog pisanja;

· Ostalo

Tečno poznavanje BHS jezika (odlične vještine pisanja i komunikacije);

Napredni nivo poznavanja rada na računaru (MS Office aplikacije).

VII 
Ostalo 

Zainteresovani konsultanti su dužni dostaviti sljedeće dokumente/informacije kako bi dokazali svoje kvalifikacije:

1. Biografiju;

2. Motivaciono pismo sa referencom na relevantno prošlo iskustvo; 

3. Finansijski prijedlog (očekivani honorar koji uključuje i troškove putovanja).  

Rok za dostavljanje potrebne dokumentacije je 29.04.2022. godine.  

Potrebnu dokumentaciju dostaviti na adresu: 

Savez općina i gradova FBiH 

(Projekat „Jačanje uloge mjesnih zajednica u BiH – faza II“)

Musala 5/I, 71000 Sarajevo i putem mail-a 

savez@sogfbih.ba 

� Proces je olakšan Projektom “Jačanje uloge mjesnih zajednica u Bosni i Hercegovini” koji finansiraju Vlada Švedske i Vlada Švicarske, a implementira  UNDP u Bosni i Hercegovini. Vizija MZ postavlja sljedeće četiri glavne uloge i funkcije MZ: (I) MZ kao zagovornik interesa zajednice, (II) MZ kao mjesto za pružanje usluga, (III) MZ kao društveno-kulturni centar zajednice i (IV) MZ kao mjesto za učešće građana. 








